
ئەوانەی جگەرە كێشن بەردەوام گلەییانە لە جگەرە كەچی ئیرادەیان نییە دەستی لێهەڵگرن، خووی خراپ 
هەر جگەرەكێشان نییە، بەڵكو تەمبەڵی و جوڵە نەكردن، دەست بڵاوی و ئەبلەخەرجی و زۆر خووی دیكەش..
بڕیــار وایــە دنیــای دیجیتالــی چارەیەكیــش بــۆ ئەوە بدۆزێتــەوە، هەرچەندە ئەســتەمە تێیدا ســەركەوتوو 
بێــت، دەســتبەندێك بەنــاوی pavlok بەرهەم هاتووە كە بــە رای كۆمپانیای بەرهەمهێنەر دەتوانێت خووە 
نائاســاییەكانی وەك زۆر خواردن، جگەرە كێشــان، نووســتنی زۆر، دەســتبڵاوی واتە پارە بە هەدەر دان كەم 

بكاتەوە..دەســبتەندەكە پەیوەنــدی هەیــە بــە كارتــی بانكــی بەكارهێنەرەكــەی و هەركە هەســتی پێكرد 
زیــاد لــە پێویســت پارەی لێ دەچێتە دەر دەســت دەكات بە ناردنی تــەزووی كارەبایی و ئەوە 

بــەو مانایــە دێــت كــە ئاگادار بــە كارتەكەت زۆری تێــدا نەمــاوە. هەرچەندە ئەوە 
لــە وڵاتــی ئێمــەدا كار ناكات چونكە نە سیســتەمی بانكــی هەیە و نە 

گیرفانیش پارەی تێدایە. بەڵام بۆ ئەوانەی دەیانەوێ كێشیان 
دابەزێنن رەنگە بە ســوود بێت، چونكە لەكاتی زۆر 

خواردنــدا ئاگاداریــان دەكاتــەوە كە بەســە 
دەست هەڵگرە..

دەستبەندێك بۆ وازهێنان لە جگەرە

سیســتەمی ئەمنیەتــی لــە كۆمپیوتــەردا گرنگی زۆری 

هەیــە، دانانــی كــۆدی نهێنــی یەكێكە لــەو هەنگاوانەی بۆ 

پاراســتنی ئەمنیەتــی كۆمپیوتــەر و داتــاكان دەگرێتەبــەر، 

بــەڵام بەتەنیــا پاســوۆرد گرنــگ نییــە، بەڵكــو سیســتەمی 

پەنجەمــۆر واتــە كۆمپیوتــەر بــە پەنجەمــۆری خاوەنەكــەی 

ببێتــەوە لــە هەمــووی گرنگتــرە. هەرچەنــدە هەندێــك لــە 

لاپتۆپــەكان تەكنەلۆژی ناســینی پەنجەمــۆری خاوەنەكەیان 

بۆ دابندرێت..هەیــە. لەمــەولا گشــت كۆمپیوتەرێك دەكرێــت پەنجەمۆری 

 Turnkey USB بەنــاوی  بچــووك  ئامێرێكــی 

Fingerprint Solution كە لە شوێنی USBی دەخرێت 

بەرهــەم هاتــووە كــە كاری پەنجەمــۆر ئەنجــام دەدات، واتــە 

هەتــا بەكارهێنەری كۆمپیوتەر نیــازی نەبێت كۆمپیوتەرەكە 

بكاتەوە بەكەس ناكرێتەوە جگە لە پەنجەمۆری خۆی..

پەنجەمۆر بۆ گشت كۆمپیوتەرێك

 PDF لە گوگلدا فایلەكانی
Word بكەنەوە بە

لە پێشوودا زۆر دژوار بوو كە فایلێكی PDF جارێكی دیكە 
بكرێتەوە بە Word و سوودی لێوەربگیرێت. بەڵام بەهۆی گوگلەوە ئەو 
 PDF كارە بە ئاسانی ئەنجام دەدرێت بۆ ئەوەی كە بتوانی فایلێكی
جارێكی دیكە بكەیەوە بە Word دەبێت لە پێشدا فایلەكەت لە گوگل 

درایڤ دانابێ، دوای ئەوە بچۆ لەسەر ئەكاونتی خۆت لە گوگل 
درایڤ كلیكی راست لەسەر فایلەكە بكە و ئەوكات هەڵبژاردەی 

open with بیكەوە، فایلەكە دەبێتەوە دەق. بەڵام بۆ 
ئاگاداری فایلە PDFەكە دەبێت بە فۆنتی یونی 

كۆد نووسرابێ. هەروەها وێنەشی تێدا 
نەبێت..

كــەم كــەس هەیــە خاوەنــی مۆبایلــی خۆی نەبێــت، مۆبایل بۆتــە یەكێك لە 
گرنگتریــن پێداویســتیەكانی رۆژانــە، هەندێــك كــەس ئەوەندە خووی بــە مۆبایلەوە 

دەگرن تەنانەت لەكاتی زۆر هەستیاریشدا بە مۆبایلەوە خەریكن.
هەرچەندە لە زۆر كاتدا ناتوانی مۆبایل وەك پێویست بەكار بینی، بۆ نموونە لەكاتی 

وەرزش كردندا، یان لەكاتی لێخوڕینی ئۆتۆمبیلدا. 
ئامێرێكــی بچــووك بەرهــەم هاتــووە بەنــاوی 06 دەكرێــت ببێتە شــوێنگرەوەیەكی 
باشــی مۆبایل، چونكە بچووكە دەكرێت لە ســوكانی ئۆتۆمبیل بخرێت، لە بەرك 

بخرێت، یان دەكرێت وەك كاتژمێر لە دەست بكرێت. شاشەیەكی لەمسی هەیە 
دەتوانی بەهۆیەوە فەرمان بكەی بۆ خوێندنەوەی پەیامەكان، گۆڕینی 

مۆســیقا لە مۆبایلدا، خۆی لەگەڵ مۆبایل پەیوەند دەدرێ 
و دەبێتــە یارمەتیدەری مۆبایل و ئەو ئەركانەی 

مۆبایل ئەنجام دەدات.

مۆبایلیش جێگرەوەی هەیە

قەدكــردن و رێكخســتن و دانانــی جلوبــەرگ بــۆ زۆر كــەس ئەركێكــی دژوارە، بەتایبەتــی پیاوان كە هەمیشــە 
پانتۆریــان لــە جێگایــەك كەوتــووە و كراس لــە جێگایە، ئەوە خانمی ماڵەوەیە هەر پرت و بۆڵەیەتی لە چنگ پیاو 
منداڵ و ئەركی قەد كردن و رێكخستنی جلەكان دەكەوێتەسەر شانی ئەوان. بەڵام ئەوانیش لەمەولا دەحەسێنەوە، 
چونكە خاتوو FoldiMate كە ئامێرێكی دیجیتالییە لە راستیدا رۆبۆتێكە بۆخۆی، گشت جل و بەرگەكان 

قەد دەكات و رێكخیان دەخات و پاشان بۆنێكی خۆشیان لێدەدات و دواتر بە رێكی ریزبەندیان دەكات. 
ئامێرەكــە هــەر لــە وێنەكــەرا دیــارە وەك ئامێری فۆتۆكۆپــی دەچێت، بۆ قەد كردنی جلەكان ئەوەندە بەســە كە 
جلەكە جا هەرچییەك بێت بە گیرەیەك كە بە ئامێرەكەوەیە هەڵواسی و فەرمانی بدەی كە چ جۆرە جلێكە. ئیدی 
دەست دەكات بە قەد كردن.. ئای مرۆڤ بەراستی تەمبەڵ بووە...

لەمەولا جلەكانیشتان قەد مەكەن

خوێنەرێكی بەڕێز دەپرسێت كێشەیەكم لە پرۆگرامەكانی ئۆفێس بەتایبەتی وۆرددا بۆ هاتۆتە پێش هیچ كام لە 
دوگمەكانی فەرمان وەك: )كۆپی، پێست، هەڵبژاردن...تاد( كار ناكەن رێگا چارە چییە؟

خوێنەری بەڕێز سەرەتا بچۆ بۆ كۆنترۆڵ پەنەڵ و ئایكۆنی )language( بدۆزەوە. پاشان فەرمانی 
 Let me set a different input( لێبــدە و دواتــر هێمــای راســت لەســەر )Advanced settings(

method for each app window( دابنێ ئیدی كێشە چارەسەر دەبێت..

هەر جارە و وەڵامی پرسیارێك

ســایتی كەشوهەواناســی گەلێكن، ئەو ســایتانە بوونەتە ئەپلكەیشن و لەسەر مۆبایل و كۆمپیوتەریشدا 
هەن، بەڵام كەم ســایت هەیە تەنیا تایبەت بەكرابێ بەبەشــێك لە كەش و هەوا، بۆ نموونە ســایتی .. كە 
تایبەتە بە نیشاندانی )با(وە. لەم سایتەدا زانیاری ورد لەبارەی هاتنی باكانەوە پێدەڵێ، لە ماوەی هەر 

ســێ كاتژمێــردا نــوێ دەبێتــەوە. كاتێك ســایتەكە دەگەیەوە نەخشــەی زەوی نیشــان دەدات ئەو شــوێنەی كە 
مەبەســتە دیــاری بكــە و ئــەوكات بــۆ دەردەكەوێ چ جۆرە بایەك لــەو ناوچەیە هەیە. وەك بای )زریان، شــەماڵ. 

شنە(....

سایتێك لەبارەی ئاراستەی با ناوچەكەت

وەڵامــی  لــەوەی  جگــە  كــە   band2 واتــە مایكرۆســۆفت  مەچەكبەنــدی 
پێوەندییــەكان دەداتــەوە، زانیاری ســەبارەت جوڵە وەرزشــی بەكارهێنەرەكەشــی وەك 
راكردن، ســووتاندنی وزە، لێدانی دڵ.. لەخۆیدا تۆمار دەكات. ئێســتا سیســتەمی 
كۆرتانــا كــە سیســتەمی مایكرۆســۆفتە بــۆ وینــدۆزی كۆمپیوتــەر بەهــۆی ئــەو 

سیســتەمەوە بەكارهێنــەر دەتوانیــت تەنیــا بە دەنــگ فەرمان بــكات وەك، كردنەوەی 
پرۆگرامــەكان، كوژاندنــەوەی كۆمپیوتــەر. كردنــەوەی ســایتەكان...تاد. ئەو سیســتەمە 

ئێســتا بــۆ مەچەكبەندەكەشــی زیــاد كــراوە. بــەو واتایــە دەتوانی لێی بپرســی ئێســتا چەند 
كیلۆمەتر رۆیشتووم، یان لێدانی دڵم لەوكاتەدا چەندە..

سیستەمی كۆرتانا بۆ بازوبەندی مایكرۆسۆفت

ئــەوی لــە فیلمــە خەیاڵییــە زانســتییەكان دا دەیبینیــن پێدەچێت لە جیهانی واقعیشــدا بێتە دی. لەم چەند ســاڵەدا ئەو 
رۆبۆتانەی بەرهەم هاتوون دەكرێت زۆر كاری گرنگیان پێ بسپێری. بەڵام رۆبۆت، رۆبۆتە و مرۆڤیش مرۆڤ. رۆبۆت 
رەنگە قەت شــوێنی مرۆڤ نەگرێتەوە، چونكە هەســتی نییە، دەركی نییە، لە خەم و شــادی تێناگات.. بەڵام زاناكان 

هەوڵ دەدەن رۆبۆتەكانی داهاتوو ئەوەندە لە مرۆڤ نزیك بن تەنانەت وەك مرۆڤ بیربكەنەوە و هەستیان هەبێت..
زانكــۆی هانۆڤــەری ئەلمانیــا دەســتەیەكی دانــاوە بۆ ئەوەی كــە بتوانن رۆبۆتێك بەرهەم بێنن كە وەك مرۆڤ هەســتی 
هەبێت. دەســتەكە لەكارەكەیاندا زۆر چوونەتە پێش و توانیویانە رۆبۆتێك بەرهەم بێنن كە وەك مرۆڤ هەســت بە ژان و 
ئازار بكات، ئەو رۆبۆتە دەتوانێت گیانی زۆر كەس لە مەترسی رزگار بكات، بۆ نموونە ئەوكاتەی زەوی لەرزە دێت، 

یان ئەوكاتەی بەكارهێنەرەكەی تووشی كارەساتێك دەبێت..

رۆبۆتەكانیش هەست بە ئازار و ژان دەكەن


